
1. UVOD 
Za ovaj rad dobio sam temu „Oblici stvarnih prava“. 
U srednjem vijeku iz rimskog prava su prihvaćeni uglavnom oni propisi koji imaju imovinski karakter, jer je 
u toj oblasti feudalno pravo najmanje odgovaralo novim potrebama. Tako ius civile postaje sinonim za 
imovinsko ili privatno pravo. Za ovaj dio prava rimljani su upotrebljavali izraz stvarno pravo, ius quod ad 
res pertinet, kako kaže Gaj u Institucijama. 
Današnje značenje pojma stvarnog prava je znatno uže. To je grana prava, dio privatnog , imovinskog 
prava, koja obuhvata svojinu i njene derivate, kao i dugoročne zakupenepokretnosti. Tako su dva pojma 
danas dobila različito značenje od onog kojeg su imali u starom vijeku. Ono što je značilo „pravni poredak 
grada Rima“ postalo je građansko pravo, a ono što je označavalo cijelu oblast imovinskog prava, danas se 
odnosi samo na jednu njegovu granu, stvarno pravo. 
Stvarno pravo posmatra subjekte kao uživaoce prava. 
Sociološki i ekonomski posmatrano osnovna razlika između stvarno pravnog i obligacionog odnosa je 
dakle u tome što je stvarno pravo pravna nadgradnja nad statikom, a obligaciono nad dinamikom 
imovinskih odnosa. 
U ovom radu govorimo o oblicima stvarnih prava koji se mogu klasificirati na: Stvarna prava na vlastitoj 
stvari (pravo vlasništva) i stvarna prava na tuđoj stvari ili sektorska prava. 

